
ᑮᓇᐅᔭᑦ ᐊᑐᕈᑕᐅᓂᐊᕐᓂᖏᓐᓄᑦ ᐱᖁᔭᖅ, 2002-03 
(ᐊᖏᕈᑕᐅᔪᖅ ᓅᕙᐃᕝᕙ 30, 2001) 

 
ᐃᒪᐃᒻᒪᑦ ᓇᓗᓇᕈᓐᓃᕐᒪᑦ ᑐᓴᒐᒃᓴᙳᖅᑎᑕᐅᔪᒥᒃ ᑲᒥᓯᓇᒥᒃ ᐊᒻᒪᓗ ᖃᔅᓯᐅᓂᐊᕋᓱᒋᔭᐅᔪᓄᑦ 
ᓇᓚᐅᑦᑖᕈᑕᐅᔪᑦ ᑎᑎᕋᖅᑕᐅᓯᒪᔪᓂᒃ ᑐᓴᒐᒃᓴᒧᑦ ᐃᓚᒋᔭᐅᓯᒪᔪᓂᑦ, ᑖᒃᑯᐊ ᑮᓇᐅᔭᑦ 
ᖃᔅᓯᐅᓇᔭᕐᓂᖏᑦ ᐋᖅᑭᒃᑕᐅᓯᒪᔪᑦ ᓇᓗᓇᐃᖅᓯᒪᔾᔪᑎᒥᒃ ᑎᑎᕋᖅᑕᐅᓯᒪᔪᓂᒃ (ᐅᐃᒍᒋᔭᖓᓂᑦ) 
ᑖᔅᓱᒧᖓ ᐱᖁᔭᕐᒧᑦ ᐊᑭᓕᐅᑎᒃᓴᐅᖁᔭᐅᕗᑦ ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓂᐊᖅᑕᖓᓄᑦ ᐃᓱᓕᕝᕕᖃᕐᓗᓂ ᒫᑦᓯ 31, 2003; 
 
ᑕᐃᒪᐃᒻᒪᑦ, ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐃᒪᓐᓇ: 
 
ᑐᑭᖏᑦ 
1. ᑐᑭᖏᑦ ᑕᕝᕙᓂ ᑎᑎᕋᖅᓯᒪᓂᐅᑉ ᐃᓚᖓᓂ 1-ᒥᒃ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᒃ ᐊᑐᕈᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ. 
 
ᐊᑐᕈᑕᐅᓂᖓ 
2. ᑖᓐᓇ ᐱᖁᔭᖅ ᐊᑐᕈᑕᐅᕗᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓄᑦ ᐃᓱᓕᕝᕕᖃᖅᓗᓂ ᒫᑦᓯ 
31, 2003-ᒧᑦ. 
 
ᑮᓇᐅᔭᑦ ᐊᑐᕈᑕᐅᓂᖏᑦ 
3. (1) ᑮᓇᐅᔭᓂᒃ ᐊᑐᖅᐸᓪᓕᐊᔪᓐᓇᖅᐳᑦ, ᒪᓕᒍᑎᖃᕐᓗᑎᒃ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ, ᐱᔾᔪᑕᐅᓂᐊᖅᑎᓪᓗᒋᑦ ᐊᒻᒪᓗ ᖃᓄᑎᒋ ᖃᔅᓯᑐᕐᓂᖏᓐᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐋᖅᑭᒃᑕᐅᓯᒪᔪᓂᒃ ᑕᕝᕙᓂ ᑎᑎᕋᖅᑕᐅᓯᒪᔪᓂᒃ. 
 
 (2) ᑲᑎᓪᓗᒋᑦ ᖃᔅᓯᐅᓇᔭᕐᓂᖏᑦ ᑕᒪᐃᓐᓂᒃ ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ 
ᐱᔪᓐᓇᖅᑎᑕᐅᓪᓗᑎᒃ ᑖᔅᓱᒨᓇ ᐱᖁᔭᑎᒍᑦ $70,335,000 ᐅᖓᑖᓅᕆᐊᖃᙱᑦᑐᖅ. 
 
ᐃᓱᓕᓐᓂᖓ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᑦ 
4. ᐱᔾᔪᑎᒋᓪᓗᒍ ᑎᑎᕋᖅᓯᒪᔫᑉ ᐊᕕᒃᓯᒪᓂᖏᑦ 36 ᐊᒻᒪᓗ 37 ᑕᕝᕙᓂ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᒃ, ᑕᕝᕙᓂ ᐱᖁᔭᕐᒥᒃ ᑮᓇᐅᔭᓂᒃ ᐊᑐᕈᑎᖃᕈᓐᓇᖅᑎᑦᑎᕗᖅ 
ᐊᑐᕈᑕᐅᖁᔭᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᒻᒪᓗ ᖃᔅᓯᐅᓇᔭᕐᓂᖏᓐᓂᒃ ᑮᓇᐅᔭᑦ 
ᐋᖅᑭᒃᑕᐅᓯᒪᔪᑦ ᓇᓗᓇᐃᖅᓯᒪᔾᔪᑎᒥᑦ (ᐅᐃᒍᖓᓂᑦ ᑎᑎᕋᖅᓯᒪᔪᑦ) ᐃᓱᓕᕝᕕᖃᖅᐳᖅ ᒫᑦᓯ 31, 
2003. 
 
ᑮᓇᐅᔭᓕᕆᓂᕐᒧᑦ ᑎᑎᕋᖅᑕᐅᕙᓪᓕᐊᓂᖏᑦ 
5. ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᔪᕕᓃᑦ ᒪᓕᒍᑕᐅᓪᓗᑎᒃ ᑖᔅᓱᒨᓇ ᐱᖁᔭᑎᒍᑦ 
ᓇᓗᓇᐃᖅᑕᐅᓯᒪᓂᐊᖅᐳᖅ ᑕᕝᕙᓂ ᒐᕙᒪᒃᑯᑦ ᑮᓇᐅᔭᖁᑎᒋᔭᖏᓐᓂᑦ ᒪᓕᒍᑎᖃᕐᓗᑎᒃ 

ᑎᑎᕋᖅᑕᐅᓯᒪᔪᑦ ᐊᕕᒃᓯᒪᓂᖏᓐᓂᑦ 72 ᐊᒻᒪᓗ 73 ᑕᕝᕙᓂ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ. 

ᖃᖓ ᓴᕿᓐᓇᔭᕐᓂᖏᑦ 
 
 

ᑮᓇᐅᔭᑦ ᖃᔅᓯᐅᓂᖏᑦ ᐊᑐᕈᑕᐅᓂᐊᖅᑐᑦ ᑮᓇᐅᔭᓕᕆᓐᓴᐅᑉ ᐊᕐᕌᒍᖓᓄᑦ ᐃᓱᓕᕝᕕᖃᕐᓗᓂ  
ᒫᑦᓯ 31, 2003-ᒧᑦ 

 
ᓂᕈᐊᕐᓂᖅ 2: ᐊᑭᑐᔪᑦ 
 
ᓈᓴᐅᑖ ᐱᔾᔪᑎᖏᑦ ᖃᔅᓯᐅᓂᖏᑦ 

1 ᒪᓕᒐᓕᐅᖅᑎᑦ $180,000 
2 ᒪᓕᒐᓕᕆᔨᒃᑯᑦ $720,000 
3 ᓴᓇᔪᓕᕆᔨᒃᑯᑦ ᐊᒻᒪᓗ ᐱᔨᑦᑎᕋᖅᑎᓕᕆᔨᒃᑯᑦ $6,320,000 
4 ᓄᓇᓕᓐᓂ ᒐᕙᒪᓕᕆᓂᖅ ᐊᒻᒪᓗ ᐃᖏᕐᕋᔫᓕᕆᔨᒃᑯᑦ $17,050,000 
5 ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᕐᓂᒃ ᒪᒃᑯᑦᑐᓂᓪᓗ $535,000 
6 ᐃᓕᓐᓂᐊᕐᓂᓕᕆᔨᒃᑯᑦ $19,500,000 
7 ᐋᓐᓂᐊᖃᙱᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ $5,860,000 
8 ᐃᑯᐱᒃᑐᓕᕆᔨᒃᑯᑦ $2,470,000 
9 ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ $17,700,000 
   
 ᐊᑭᑐᔪᑦ ᐊᑐᕈᑕᐅᓂᐊᖅᑐᑦ: $70,335,000 
 ᑲᑎᓪᓗᒋᑦ ᐊᑐᕈᑕᐅᓂᐊᖅᑐᑦ: $70,335,000 

 


